
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 19-Ի  N1354–Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	1. ՀՀ պետական եկամուտների կոմիտե

	23.04.2021թ․

	
	N 01/3-4/24152-2021

	1․ ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2004 թվականի օգոստոսի 19-ի N1354-Ն որոշման մեջ լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը:
Հարկ է նշել, որ վերոնշյալ որոշումն ընդունվել է Հայաստանի Հանրապետության հարկաբյուջետային ու դրամավարկային քաղաքականության համակարգման արդյունավետությունը բարձրացնելու և բանկային համակարգի ֆինանսական հոսքերի կառավարումը բարելավելու նպատակով:
2․ Նախագծով՝ ՀՀ կառավարության 2004 թվականի օգոստոսի 19-ի N1354-Ն որոշման մեջ առաջարկվում է կատարել լրացումներ, որոնց համաձայն ՀՀ պետական եկամուտների կոմիտեի կողմից ՀՀ էկոնոմիկայի նախարարությանն է տրամադրվելու կից ցանկով նախատեսված տեղեկատվությունը: Որոշման ընդունման տեղեկանք հիմնավորման համաձայն՝ տեղեկատվությունը հնարավորություն կընձեռի իրականացնել արտաքին առևտրի և տնտեսության այլ հատվածների վերաբերյալ համապարփակ և ընդգրկուն վերլուծություններ ու հետազոտություններ, այդ թվում՝ առավել օպերատիվ պարբերականությամբ։ Միաժամանակ, հնարավորություն կլինի հետագա վերլուծությունների և հետազոտությունների համար ձևավորել ցուցանիշների համապատասխան շտեմարան:
	Ընդունվել է։



	2․ Կարևորելով ՀՀ էկոնոմիկայի նախարարության կողմից արտաքին առևտրի և տնտեսության այլ հատվածների վերաբերյալ համապարփակ և ընդգրկուն վերլուծությունների ու հետազոտությունների իրականացումը, միաժամանակ բացառելով ՀՀ պետական եկամուտների կոմիտեի կողմից կրկնակի աշխատանք իրականացնելը, և հաշվի առնելով, որ վերոնշյալ որոշման 1-ին կետի «դ» ենթակետով սահմանված է ՀՀ պետական եկամուտների կոմիտեի կողմից նույնաբովանդակ տեղեկատվության տրամադրման պահանջ ՀՀ ֆինանսների նախարարությանը (հավելված 4), առաջարկում ենք նախագծի 10-րդ հավելված 1-ին կետը խմբագրել նույն որոշմամբ հաստատված 4-րդ հավելվածի 4-րդ կետին համապատասխան:
	1) Ընդունվել է

[bookmark: _GoBack] 

	3․ Միաժամանակ, նախագծի 10-րդ հավելվածի 2-րդ կետով պահանջվող տեղեկատվության հետ կապված հայտնում ենք, որ վերոնշյալ որոշմամբ հաստատված 3-րդ հավելվածի 14-րդ կետին համապատասխան ՀՀ պետական եկամուտների կոմիտեն ՀՀ ֆինանսների նախարարություն տրամադրում է տեղեկատվություն` գրանցված վարձու աշխատողների, քաղաքացիաիրավական պայմանագրերի շրջանակներում աշխատողների թվաքանակի, աշխատավարձի չափի, եկամտային հարկի, սոցիալական վճարի վերաբերյալ: Ինչ վերաբերում է տնտեսական գործունեության տեսակների 5-նիշ (հնգանիշ) դասակարգմանն, ապա հայտնում ենք, որ հարկ վճարողը կարող է իրականացնել գործունեության մի քանի տեսակներ, հետևաբար հնարավոր չէ հստակ դասակարգել, թե յուրաքանչյուր գործունեության մասով որքան են վարձու աշխատողների, քաղաքացիաիրավական պայմանագրերի շրջանակներում աշխատողների թվաքանակը, ուստի ՀՀ էկոնոմիկայի նախարարություն տեղեկատվություն կարող է ներկայացվել վերը նշված ձևաչափով:
	Ընդունվել է։


	2. ՀՀ ֆինանսների նախարարություն

	23.04.2021թ․

	
	N 01/11-1/6065-2021

	1․ ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի լրամշակված տարբերակը և հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասը՝ հայտնում է, որ անհրաժեշտ է Նախագծի 1-ին կետի 2-րդ ենթակետով լրացվող հավելվածը համապատասխանեցնել նույն օրենքի  12-րդ հոդվածի 1-ին մասի դրույթին:

	Ընդունվել է։


	2․ Միաժամանակ, հաշվի առնելով Նախագծի 1-ին կետի 1-ին ենթակետի բովանդակությունը՝ հայտնում ենք, որ Նախագծի 1-ին կետի 2-րդ ենթակետի անհրաժեշտությունը բացակայում է:

	 Ընդունվել է: 


	2. ՀՀ արդարադատության նախարարություն

	24.05.2021թ․

	
	N /27.3/13144-2021

	1․ «Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ ներկայացնում ենք հետևյալը.
ՀՀ սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
     «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
    «Նորմատիվ իրավական ակտերի մասին» օրենքի 37-րդ հոդվածի 3-րդ մասի համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):
Հարկ ենք համարում նշել, որ Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման նախաբանում բացակայում է նշված որոշումը ընդունելու իրավական հիմքը սահմանող լիազորող նորմը: Ելնելով վերոգրյալից՝ առաջարկում ենք Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: Վերոգրյալի հաշվառմամբ նպատակահարմար չենք համարում անդրադառնալ նախագծում առկա մնացած կարգավորումներին:
	Ընդունվել է։


	3. ՀՀ վարչապետի աշխատակազմ

	01.06.2021թ․

	
	N 02/16.20/18661-2021

	1․       Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	Ընդունվել է մասամբ

Նախագծի նախաբանում բերված է Սահմանադրության դրույթը, որը ՀՀ կառավարությանը լիազորում է ընդունել սույն որոշման նախագիծը՝
Հայաստանի Հանրապետության Սահմանադրության              146-րդ հոդվածի 4-րդ մաս՝ «Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների»։
Միաժամանակ նշենք, որ ՀՀ սահմանադրության 146-րդ հոդվածի կամ վերջինիս մասի հիմքով  2020-2021 թվականներին ՀՀ կառավարության կողմից հաստատվել են մի շարք որոշումներ։ Մասնավորապես՝
· ՀՀ կառավարության 11.02.2021թ․ «Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանման պետական աջակցության ծրագիրը հաստատելու մասին» N 176-Լ որոշում,
· ՀՀ կառավարության 14.05.2021թ․ «Երեխա ունեցող ընտանիքների բնակարանային ապահովության պետական աջակցության 2020-2023 թվականների ծրագրերը հաստատելու մասին» N968-Լ որոշում։



     
